
Achintya Stava

અચિન્ત્યસ્તવઃ

Document Information

Text title : Achintya Stava

File name : achintyastavaH.itx

Category : misc, buddha, stava

Location : doc_z_misc_general

Transliterated by : DSBC staff

Proofread by : Miroj Shakya

Acknowledge-Permission: Prof. Miroj Shakya, Text Nagarjuna Institute of Exact Methods,

Digital Sanskrit Buddhist Canon Project, University of the West https://www.dsbcproject.org/

Latest update : March 8, 2025

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

March 8, 2025

sanskritdocuments.org



Achintya Stava

અચિન્ત્યસ્તવઃ

ૐ નમો ભગવતે બુદ્ધાય ।
પ્રતીત્યજાનાં ભાવાનાં નૈઃસ્વભાવ્યં જગાદ યઃ ।
તં નમામિ સદા બુદ્ધમચિન્ત્યમનિદર્શનમ્॥ ૧॥
યથા ત્વયા મહાયાને ધર્મનૈરાત્મ્યં મહાત્મના ।
વિદિતં સન્દેશિતં તદ્ બુદ્ધિમદ્ભયઃ કરુણાવશાત્॥ ૨॥
પ્રત્યયેભ્યઃ સમુત્પન્નમનુત્પન્ન ત્વયોદિતમ્ ।
સ્વભાવેન ચ તજ્જાતમિતિ શૂન્યં પ્રકાશિતમ્॥ ૩॥
યદ્વત્પ્રતીત્યજાચ્છબ્દાત્ પ્રતિશબ્દસમુદ્ભવઃ ।
માયામારીચિવચ્ચાપિ તથા ભવસમુદ્ભવઃ॥ ૪॥
માયામરીચિગન્ધર્વનગરપ્રતિબિમ્બકાઃ ।
યદ્યજાતાઃ સહ સ્વપ્નૈર્ન સ્યાત્તદ્દર્શનાદિકમ્॥ ૫॥
હેતુપ્રત્યયસમ્ભૂતા યથા તે કૃતકાઃ સ્મૃતાઃ ।
તદ્વત્પ્રત્યયજં વિશ્વં ત્વયોક્તં નાથ સાંવૃતમ્॥ ૬॥
અતસ્તત્કર્તૃકં સર્વ યત્કિઞ્ચિદ્વાલલાપનમ્ ।
રક્તમુષ્ટિપ્રતીકાશમયથાર્થ પ્રકાશિતમ્॥ ૭॥
કૃતકં વસ્તુ નો જાતં તદા કિં  વાર્તમાનિકમ્ ।
કસ્ય નાશાદતીતં સ્યાદુત્પિત્સુઃ કિમપેક્ષ્યસે॥ ૮॥
સ્વસ્માન્ન જાયતે ભાવઃ પરસ્માન્નોભયાદપિ ।
ન સન્નાસન્ન સદસત્ કુતઃ કસ્યોદ્ભવસ્તદા॥ ૯॥
અજાતે ન સ્વભાવોઽસ્તિ કુતઃ સ્વસ્માત્સમુદ્ભવઃ ।
સ્વભાવાભાવસિદ્ધ પરસ્માદપ્યસમ્ભવઃ॥ ૧૦॥
સ્વત્વે સતિ પરત્વં સ્યાત્ પરત્વે સ્વત્વમિષ્યતે ।

આપેક્ષિકી તયોઃ સિદ્ધિઃ પારાવારમિવોદિતા॥ ૧૧॥
યદા નાપેક્ષ્યતે કિઞ્ચિત્ કુતઃ કિઞ્ચિત્તદા ભવેત્ ।
યદા નાપેક્ષ્યતે દીર્ઘ કુતો હ્રસ્વાદિકં  તદા॥ ૧૨॥
અસ્તિત્વે સતિ નાસ્તિત્વં દીર્ઘ હ્રસ્વં  યથા સતિ ।
નાસ્તિત્વે સતિ ચાસ્તિત્વં યત્તસ્માદુભયં ન સત્॥ ૧૩॥
ચ એકત્વાદિ તથાઽનેકમતીતાનાગતાદિ ।
સઙ્ક્લેશં  વ્યવદાનં ચ સમ્યક્ મિથ્યા સ્વતઃ કુતઃ॥ ૧૪॥
સ્વત એવ હિ યો નાસ્તિ ભાવઃ સર્વોઽસ્તિ કસ્તદા ।
પર ઇત્યુચ્યતે યોઽયં ન વિના સ્વસ્વભાવતઃ॥ ૧૫॥
ન સ્વભાવોઽસ્તિ ભાવાનાં પરભાવો તદાઽસ્તિ ન । તર
ભાવાગ્રહગ્રહાવેશઃ પરતન્ત્રોઽસ્તિ કસ્તદા॥ ૧૬॥
આદાવેવ શમં યાતાઃ સ્વભાવેન ચ નિર્વૃતાઃ ।
અનુત્પન્નાશ્ચ તત્ત્વેન તસ્માદ્ ધર્માસ્ત્વયોદિતાઃ॥ ૧૭॥
નિઃસ્વભાવાસ્ત્વયા ધીમન્ રૂપાદ્યાઃ સમ્પ્રકાશિતાઃ ।
ફેનબુબુદમાયાભ્રમરીચિકદલીસમાઃ॥ ૧૮॥
ઇન્દ્રિયરુપલબ્ધં યત્ તત્તત્ત્વેન ભવેદ્ યદિ ।
જાતાસ્તત્ત્વવિદો બાલાસ્તત્ત્વજ્ઞાનેન કિં  તદા॥ ૧૯॥
જાતત્વમપ્રમાણત્વમથાસ્ય કૃતતામપિ ।
વિપરીતમવિજ્ઞાનમિન્દ્રિયાણાં ત્વમૂચિવાન્॥ ૨૦॥
અજ્ઞાનેનાવૃતો યેન યથાવન્ન પ્રદૃશ્યતે ।
લોકસ્તેન યથાભૂતમિતિ મત્વા સ્વયોદિતમ્॥ ૨૧॥
અસ્તીતિ શાશ્વતી દૃષ્ટિ સ્તીત્યુચ્છેદદર્શનમ્ ।
તેનાન્તદ્વયનિર્મુક્તો ધર્મોઽયં દેશિતસ્ત્વયા॥ ૨૨॥
ચતુષ્કોટિવિનિર્મુક્તાસ્તેન ધર્માસ્ત્વયોદિતાઃ ।
વિજ્ઞાનસ્ય પ્રવિજ્ઞેયા જાતા વિમુક્તગોચરા॥ ૨૩॥
સ્વપ્ને તુ જનકોદ્ભૂતં દ્વિચન્દ્રાદીક્ષણં યથા ।
ભૂતં તદ્વસ્તુ નોદ્ભૂતં તથા દૃષ્ટં જગત્ ત્વયા॥ ૨૪॥

ઉત્પન્નશ્ચ સ્થિતો નષ્ટઃ સ્વપ્ને યદ્વત્ સતસ્તથા ।
ન ચોત્પન્નઃ સ્થિતો નષ્ટ ઉક્તો લોકાર્થતસ્ત્વયા॥ ૨૫॥
કો નાશઃ સમ્ભવો દૃષ્ટો યથા સ્વપ્ને તથેતરઃ ।
સમ્ભવઃ સર્વભાવાનાં વિભવોઽપિ તથા મતઃ॥ ૨૬॥
રાગાદિકં તથા દુઃખં દુઃખસઙ્ક્લેશસંસૃતિઃ  ।
સમ્ભારપૂર્ણાત્મોક્તિઃ સ્વપ્નવદ્ ભાષિતં ત્વયા॥ ૨૭॥
જાતં તથૈવ નો જાતમાગતં ગતમિત્યપિ ।
મુક્તો બદ્ધસ્તથા જ્ઞાનો દ્વયમિચ્છેન્ન તત્ત્વવિત્॥ ૨૮॥
ઉત્પત્તિર્યસ્ય નૈવાસ્તિ તસ્માત્ કા નિર્વૃતિર્ભવેત્ ।
માયાગજપ્રકાશત્વાદાદિશાન્તસ્ત્વમર્થતઃ॥ ૨૯॥
ઉત્પન્નોઽપિ ન વોત્પન્નો યદ્વન્માયાગજો મતઃ ।
ઉત્પન્નં ચ તથા વિશ્વં ન વોત્પન્નં ચ તત્ત્વતઃ॥ ૩૦॥
અમેયૈશ્ચ પ્રમેયાણાં પ્રત્યેકં નિર્વૃતિઃ કૃતા ।
લોકનાથૈહિ સત્ત્વાનાં ત કશ્ચિન્મોચિતશ્ચ તૈઃ॥ ૩૧॥
તે ચ સત્ત્વાશ્ચ નો જાતા યેનૈવ તેન તે સ્ફુટમ્ ।
ન કૈશ્ચિન્મોચિતઃ કશ્ચિદિતિ પ્રોક્તં મહામુને॥ ૩૨॥
માયાકારકૃતં યદ્વત્ વસ્તુ શૂન્યં તથેતરત્ ।
વસ્તુશૂન્યં જગત્સર્વા સ્વયોક્તં કારકસ્તથા॥ ૩૩॥
કારકોઽપિ કૃતોઽન્યેન કૃતોઽન્યેન કર્તૃત્વમ્ । નાતિવર્તતે ।
અથવા તાક્રિયાકર્તા કારકસ્ય પ્રસજ્યતે॥ ૩૪॥
નામમાત્ર જગત્સર્વમિત્યુચ્ચૈર્ભાષિતં ત્વયા ।
અભિધાનાત્ પૃથગ્ભૂતમભિધેયં ન વિદ્યતે॥ ૩૫॥
કલ્પનામાત્રમિત્યસ્માત્ સર્વધર્માઃ પ્રકાશિતાઃ ।
કલ્પનાપ્યસતી પ્રોક્તા યથા શૂન્ય વિકલ્પ્યતે॥ ૩૬॥
ભાવાઽભાવદ્વયાતીતમનાતીતશ્ચ કુત્રચિત્ ।
ન ચા નં ન ચ જ્ઞેયં ન ચાસ્તિજ્ઞા નૈવ નાસ્તિવત્॥ ૩૭॥
યન્ન ચૈકં ન ચાનેકં નોભયં ન ચ નોભયમ્ ।
અનાલયમથાવ્યક્તમચિન્ત્યમનિદર્શનમ્॥ ૩૮॥

achintyastavaH.pdf 3



અચિન્ત્યસ્તવઃ

યન્નોદેતિ ન ચ વ્યેતિ નોચ્છેદિ ન ચ શાશ્વતમ્ ।
ચાકાશપ્રતીકાશં નાક્ષરજ્ઞાનગોચરમ્॥ ૩૯॥
યઃ પ્રતીત્યસમુત્પાદઃ શૂન્યતા સૈવ તે મતા ।
તથાવિધશ્ચ સદ્ધર્મસ્તત્સમશ્ચ તથાગતઃ॥ ૪૦॥
તત્તત્ત્વં પરમાર્થોઽપિ તથતા દ્રવ્યમિષ્યતે ।
ભૂતં તદવિસંવાદિ તદ્વોધાદ્ બુદ્ધ ઉચ્યતે॥ ૪૧॥
બુદ્ધાનાં સત્ત્વધાતોશ્ચ તેનાભિન્નસ્ત્વમર્થતઃ ।
આત્મનશ્ચ પરેષાં ચ સમતા તેન તે મતા॥ ૪૨॥
ભાવેભ્યઃ શૂન્યતા નાન્યા ન ચ ભાવોઽસ્તિ તાં વિના ।
તસ્માત્પ્રતીત્યજા ભાવાસ્ત્વયા શૂન્યાઃ પ્રકાશિતાઃ॥ ૪૩॥
હેતુપ્રત્યયસમ્ભૂતા પરતન્ત્રા સંવૃતિઃ ।
પરતન્ત્રમિતિ પ્રોક્તં પરમાર્થસ્ત્વકૃત્રિમઃ ॥ ૪૪॥
સ્વભાવઃ પ્રકૃતિસ્તત્ત્વં  દ્રવ્યં વસ્તુ સદિત્યપિ ।
નાસ્તિ વૈકલ્પિકો ભાવઃ પરતન્ત્રસ્તુ વિદ્યતે॥ ૪૫॥
અસ્તીતિ કલ્પિતે ભાવઃ સમારોપસ્ત્વયોદિતઃ ।
નાસ્તીતિ કૃતકોચ્છેદાદુચ્છેદશ્ચ પ્રકાશિતઃ॥ ૪૬॥
તત્ત્વજ્ઞાને ન ચોચ્છેદો ન ચ શાશ્વતતા મતા ।
વસ્તુશૂન્યં જગત્સર્વ મરીચિપ્રતિમં મતમ્॥ ૪૭॥
મૃગતૃષ્ણાજલં યદ્વન્નોચ્છેદિ ન ચ શાશ્વતમ્ ।
તદ્વત્સર્વ જગત્પ્રોક્તં નોચ્છેદિ ન ચ શાશ્વતમ્॥ ૪૮॥
દ્રવ્યમુત્પદ્યતે યસ્ય તસ્યોત્પાદાદિકં ભવેત્ ।
અન્તવાનાન્તવાશ્ચાપિ લોકસ્તસ્ય પ્રસજ્યતે॥ ૪૯॥
જ્ઞાને સતિ યથા જ્ઞેયં જ્ઞેયે જ્ઞાનં તથા સતિ ।
યદોભયમનુત્પન્નમિતિ બુદ્ધે તદાસ્તિ કિમ્॥ ૫૦॥
ઇતિ માયાદિ દૃષ્ટાન્તઃ સ્ફુટમુક્ત્વા ભિષગ્વરઃ ।
દેશયામાસ સદ્ધર્મ સર્વદૃષ્ટિચિકિત્સિતમ્॥ ૫૧॥
એતત્તત્પરમ તત્ત્વં નિઃસ્વભાવત્વદેશના ।

ભાવગ્રહગૃહીતાનાં ચિકિત્સેયમનુત્તરા॥ ૫૨॥
ધર્મયાજ્ઞિક! તેનૈવ ધર્મયજ્ઞ નિરન્તરમ્ ।
અભીષ્ટમીજે ત્રૈલોક્યે નિષ્કષાયે નિરન્તરમ્॥ ૫૩॥
વસ્તુગ્રાહભયોચ્છેદી કુતીર્થ્યમૃગભીકરઃ ।
નૈરાત્મ્યસિંહનાદોઽયમદ્ભુતો   નદિતસ્ત્વયા॥ ૫૪॥
શૂન્યતાધર્મગમ્ભીરા ધર્મભેરી પરાહતા ।
નૈ સ્વભાવ્યમહાનાદો ધર્મશઙ્ખઃ  પ્રપૂરિતઃ॥ ૫૫॥
ધર્મયૌતકમાખ્યાતં બુદ્ધાનાં શાસનામૃતમ્ ।
નીતાર્થમિતિ ચોદ્દિષ્ટં ધર્માણાં શૂન્યતૈવ હિ॥ ૫૬॥
ઉત્પાદનિરોધાદિસર્વજ્ઞત્વાદિદેશના ।
નેયાર્થા સા મતા નાથ ભાષિતા સંવૃતિશ્ચ સા॥ ૫૭॥
પ્રજ્ઞાપારમિતામ્ભોધેર્યોઽત્યન્તં પારમાગતઃ ।
પુણ્યગુણરત્નાઢયસ્ત્વદ્ગુણાર્ણવપારગઃ॥ ૫૮॥
ઇતિ સ્તુત્વા જગન્નાથમચિન્ત્યમનિદર્શનમ્ ।
યદવાપ્તં મયા પુણ્યં તેનાસ્તુ ત્વત્સમ જગત્॥ ૫૯॥
ઇતિ અચિન્ત્યસ્તવઃ સપૂર્ણઃ ।

